ՀԻՄՆԱՎՈՐՈՒՄ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի 
      
Ներկայացված նախագծով (այսուհետ՝ Նախագիծ) նախատեսվում է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին (այսուհետ՝ Կոմիտե) ամրացված` պետական սեփականություն հանդիսացող և «Հայաստանի ազգային ագրարային համալսարան» հիմնադրամին (այսուհետ՝ Հիմնադրամ) անհատույց օգտագործման իրավունքով տրամադրված քաղաք Երևան, Արաբկիր 37 փողոց թիվ 1/1 հասցեում գտնվող 2630.2 քառ. մետր մակերեսով շենքը և դրա զբաղեցրած, օգտագործման ու սպասարկման համար հատկացված 0.081276 հեկտար մակերեսով հողամասը (սեփականության իրավունքի պետական գրանցման վկայական՝ 15082022-01-0207) (այսուհետ՝ Գույք) օտարել մրցույթով:
Հաշվի առնելով, որ Գույքը հնարավոր է չօտարվի հայտարարվող մրցույթի արդյունքում՝ Նախագծի 2-րդ կետի 7-րդ ենթակետով սահմանվել է, որ միայն Գույքի օտարման դեպքում այն կհամարվի Հիմնադրամից հետ վերցված, իսկ Նախագծի 3-րդ կետի 3-րդ ենթակետով սահմանվել է, որ Գնորդի կողմից գույքի օտարման նպատակով առաջարկվող գնի վճարումից հետո միայն Հիմնադրամի հետ կլուծվի կնքված անհատույց օգտագործման իրավունքի պայմանագիրը։
Օտարման առաջարկվող Գույքն իրենից ներկայացնում է հանրակացարանային մասնաշենք, որի միայն 1-ին հարկն է Հիմնադրամի կողմից ներկայումս շահագործվում։
Գույքի շուկայական արժեքը 2022 թվականի դեկտեմբերի 23-ի դրությամբ՝ 624 770 000 դրամ ՝ ներառյալ գույքի զբաղեցրած, օգտագործման և սպասարկման համար հատկացված հողամասի շուկայական արժեքը։
[bookmark: _GoBack]Ներկայացվող նախագծի ընդունումը պայմանավորված է պետական սեփականություն հանդիսացող գույքի կառավարման արդյունավետության բարձրացման քաղաքականությունից։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Ներկայացված նախագծով սահմանված գույքային փոփոխությունները և գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր:


